
Bahuleya Ashtakam

બાહુલેયાષ્ટકમ્

શ્રીગણેશાય નમઃ ।
ૐૐૐ હોમધૂમપ્રકટતટજટાકોટિભોગિપ્રપૂરં

આં આં આં આદિતેયપ્રણતપદયુગાંભોરુહશ્રીવિલાસમ્ ।
ઊં ઊં ઊં ઉગ્રનેત્રત્રયલસિતવપુર્જ્યોતિરાનન્દરૂપં

શ્રીં  શ્રીં  શ્રીં  શીઘ્રચિત્તભ્રમહરમનિશં ભાવયે બાહુલેયમ્॥ ૧॥
હ્રીં   હ્રીં   હ્રીં   હૃષ્ટષટ્કન્ધરમઘમરણારણ્યસંવર્ત્તવહ્નિં

ઐં ઐં ઐં ઐઙ્ગુદીસત્ફલમૃદુમિલિતપ્રાશિયોગીન્દ્રવન્દ્યમ્  ।
ક્લીં  ક્લીં  ક્લીં  ક્લિષ્ટકાયક્લમદવદહનક્લેશનિર્મૂલનાશં

સૌં સૌં સૌં સૌરકાન્તિભ્રમહરમનિશં ભાવયે બાહુલેયમ્॥ ૨॥
શં શં શં શબ્દરૂપં શશિધરમમલં શઙ્કરં સાંબમૂર્તિં

શિં  શિં  શિં  શિષ્ટવન્દ્યં શિખરિનિલયનં શિક્ષિતાનેકલોકમ્ ।
શું શું શું શુભ્રહાસં શુભકરમતિસન્દેહસન્દોહનાશં

શૌં શૌં શૌં શૌક્લિતાઙ્ગં  સિતભસિતગણૈર્ભાવયે બાહુલેયમ્॥ ૩॥
રં રં રં રમ્યદેહં રજતગિરિગૃહં રક્તપદ્માઙ્ઘ્રિયુગ્મં

રિં  રિં  રિં  રિક્તશોકપ્રકૃતિપરમજંઘાલમાનીલનેત્રમ્  ।
રું રું રું રૂક્ષકાયપ્રતિભટહનનં રક્તકૌશેયવસ્ત્રં

રૌં રૌં રૌં રૌં રૌરવાદિદ્રુતહરકુહરં ભાવયે બાહુલેયમ્॥ ૪॥
હં હં હં હંસયોગિપ્રવરસુખકરં હસ્તલક્ષ્મીસમેતં

હિં  હિં  હિં  હીનમાનં હિતસુખવરદં હિંસયાપેતકીલમ્   ।
હું  હું  હું  હુંકૃતિધ્વંસિતરજનિચરક્રૌર્યકૌટિલ્યમૂર્તિં  

હૈં હૈં હૈં હૈમકુંભાયતકરસહજં ભાવયે બાહુલેયમ્॥ ૫॥
ણં ણં ણં નન્દિકેશપ્રવરભુજગનિર્વિઘ્નકર્મપ્રપઞ્ચં 

ણિં  ણિં  ણિં  નીલકણ્ઠપ્રિયસુતમજિતં નિર્મલાઙ્ગં  નિરીહમ્ ।
ણું ણું ણું ણુત્તનાભોત્તરનિભૃતનિરાલંબકૈવલ્યમૂર્તિં

ણૌં ણૌં ણૌં નામરૂપાત્મકજગદખિલં ભાવયે બાહુલેયમ્॥ ૬॥
ભં ભં ભં ભાગધેયં ભગવદનુચરપ્રાઞ્જલિસ્તોત્રપૂરં

ભિં  ભિં  ભિં  ભીમનાદાન્તકમદનહરં ભીષિતારાતિવર્ગમ્ ।
ભું ભું ભું ભૂતિભૂષાર્ચ્ચિતમમિતસમસ્તાર્થશાસ્ત્રાન્તરઙ્ગં  

ભૌં ભૌં ભૌં ભૌમમુખ્યં ગ્રહગણનપટું ભાવયે બાહુલેયમ્॥ ૭॥
વં વં વં વાહિનીશં વલરિપુનિલયસ્તોત્રસમ્પત્સમૂહં

વિં  વિં  વિં  વીરબાહુપ્રભૃતિસહચરં વિઘ્નરાજાનુજાતમ્ ।
વું વું વું ભૂતનાથં ભુવનનિલયનં ભૂરિકલ્યાણશીલં

વૌં વૌં વૌં ભાવિતારિપ્રતિભયમનિશં ભાવયે બાહુલેયમ્॥ ૮॥
ઇતિ શ્રીનારાયણગુરુવિરચિતં બાહુલેયાષ્ટકં સમ્પૂર્ણમ્ ।

